
АҚШ ЕЛШІЛІГІ ҚАЗАҚСТАНДАҒЫ КІЛЕМ ТОҚУ ДӘСТҤРІН ҚАЙТА ЖАҢҒЫРТУ 

ЖОБАСЫНА ГРАНТ БӨЛМЕК  

 

    Тамыздың 27-сінде Алматыдағы Қазақстан Баспасөз клубында АҚШ-тың Қазақстандағы 

елшісі Ричард Хоугланд пен үкіметтік емес «Біздің мұра» ұйымының басшысы Айжан 

Бекқұлова баспасөз мәслихатын өткізеді. Онда АҚШ Елшісінің Мәдени мұраны сақтау қорынан  

Қазақстанның оңтүстік аймақтарында кілем тоқу дәстүрін жаңғырту жобасын жүзеге асыруға 

«Біздің мұра» ұйымына 47 мың АҚШ доллары көлемінде грант бөлінгені туралы жария етіледі. 

Осы жоба аясында Айжан Бекқұлова басқаратын ұйым  Оңтүстік Қазақстан облысындағы іскер 

де ісмер әйелдермен бірлесе жұмыс істей отырып кілем тоқу өнерінің ұлттық ерекшеліктерін 

жаңғыртып қана қоймай, дайын бұйымдарды әлемдік нарықта саудаға шығарудың қыр-сырын 

да үйретпек.   

 

    АҚШ Конгресінің шешімімен құрылған 2001 жылдан бері Елшінің Мәдени мұраны сақтау 

қоры әлемнің 100-ден астам еліндегі жалпы сомасы 26 милллион доллардың 640 жобасын 

қаржыландырған. Америка халқының бүкіл әлемдегі мәдени мұраға деген құрметінің белгісіне 

айналған бұл қор алуан түрлі жобаларға қолдау білдіреді, соның ішінде әсіресе тарихи 

ғимараттарды қалпына келтіру, мұражай жәдігерлерін бағалау және сақтау, археологиялық 

орындарды қорғау, жойылып бара жатқан ұлттық дәстүрлерді жаңғырту, мұрағаттар мен 

қолжазбаларды сақтау және жойылу қаупі төніп тұрған тілдерді дамыту сияқты бастамаларға 

көбірек көңіл бөледі.  

 

    2005-2008 жылдар аралығында Елшінің Мәдени мұраны сақтау қоры Қазақстанда үш бірдей 

үздік жобаға қолдау көрсеткен. Олар:  

 Алматыдағы Орталық Мемлекеттік мұрағаттағы фильмдерді қалпына келтіру және сақтау 

жобасы. Бұл мақсатқа Қазақ Мемлекеттік фильм және құжат мұражайына 28 мың АҚШ 

доллары бөлінген.  

 Ұлы Жібек жолының бойында жатқан, мәдени құндылығы аса жоғары табиғи парктерді 

құжаттау жобасы. Бұл мақсатқа Қазақтың Көшпелілердің мәдени мұрасын тану ғылыми-

зерттеу институтына 28 881 АҚШ доллары бөлінген.  

 ХХ ғасырдағы қазақ музыкасы үнтаспаларын сақтау жобасы. Бұл мақсатқа Құрманғазы 

атындағы Ұлттық консерваторияға 28 790 АҚШ доллары бөлінген.  

 

    Баспасөз мәслихаты 2010 жылғы тамыздың 27-сінде сағат 10.30-да Алматыдағы Қазақстан 

Баспасөз клубында өтеді.  

 

    Толық мағлұмат алғыларыңыз келсе +7-727-250- 4847,  +7-777-223-0847 телефондарына 

хабарласуларыңызға болады. 

